
ᑭᓇᒃᑰᒪᖓᑦᑕ
ᐱᓇᓱᐊᕐᕕᖁᑎᐅᔪᖅ ᓇᐅᓕᒫᓄᓕᖓᔪᒧᑦ ᑲᕙᒪᒧᑦ 

ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᑦ  (NMRPC) 
ᐱᓇᓱᐊᕐᕕᖁᑎᐅᕗᖅ  ᓇᐅᓕᒫᓄᓕᖓᔪᒧᑦ  ᑲᕙᒪᒧᑦ  ᓄᐃᑕᐅᒍᑎᖃᕐᓯᒪᑦᓱᓂ  
ᓄᓇᕕᐅᑉ  ᐃᓄᖏᑦᑕ  ᓄᓇᑖᕈᑎᒋᓯᒪᔭᖓᓄᑦ  ᐊᖏᖃᑎᒌᒍᑎᒧᑦ  (NILCA).  
ᐱᓇᓱᐊᒐᖃᕐᑐᒍᑦ  ᐱᕙᓪᓕᐊᑎᑦᓯᒋᐊᖃᕐᓂᒥᒃ, ᕿᒥᕐᕈᔨᐅᓂᕐᒥᒃ  ᐊᐅᓚᑦᓯᓂᕐᒥᓗ  
ᑕᕆᐅᑉ  ᐊᑐᕐᑕᐅᓂᖓᓄᑦ  ᐸᕐᓇᓯᒪᐅᑎᒥᒃ  ᑐᑭᒧᐊᒍᑎᐅᓂᐊᕐᑎᓗᒍ  
ᐱᕙᓪᓕᐊᑎᑕᐅᓂᖓᓂᒃ  ᓄᓇᕕᐅᑉ  ᑕᕆᐅᖁᑎᖓᑕ.  ᐱᓇᓱᐊᖃᑎᖃᕐᑐᒍᑦ  
ᓄᓇᕕᐅᑉ  ᑕᕆᐅᖁᑎᖓᓂ  ᐆᒪᔪᓕᕆᓂᕐᒧᑦ  
ᑲᑎᒪᔨᖏᓐᓂᒃ  (NMRWB) 
ᐊᒻᒪᓗ  ᓄᓇᕕᐅᑉ  ᑕᕆᐅᖁᑎᖓᓂ  
ᓱᕐᕋᑕᐅᒍᑎᐅᒍᓐᓇᑐᓂᒃ  ᕿᒥᕐᕈᔩᑦ  
ᑲᑎᒪᔨᖏᓐᓂᒃ  (NMRIRB), ᑖᒃᑯᐊ  
ᐱᓇᓱᐊᕐᕕᖁᑎᐅᒻᒥᔪᑦ  ᓇᐅᓕᒫᓅᓕᖓᔪᒧᑦ  
ᑲᕙᒪᒧᑦ  ᓄᐃᑕᐅᒍᑎᖃᕐᓯᒪᑦᓱᑎᒃ  ᓄᓇᕕᐅᑉ  
ᐃᓄᖏᑦᑕ  ᓄᓇᑖᕈᑎᒋᓯᒪᔭᖓᓄᑦ  
ᐊᖏᖃᑎᒌᒍᑎᒧᑦ  (NILCA).

ᓄᓇᕕᐅᑉ ᐃᓄᖏᑦᑕ ᓄᓇᑖᕈᑎᒋᓯᒪᔭᖓ ᐊᖏᖃᑎᒌᒍᑎᒃ  

NILCA ᐊᖏᖃᑎᒌᒍᑎᒻᒪᕆᐅᓯᒪᔪᖅ  ᐱᖁᔭᕐᔪᐊᑎᒍᓪᓗ  ᓴᐳᒻᒥᔭᐅᒍᑎᖃᕐᓱᓂ  
ᐊᓪᓚᓯᒪᔪᕐᑎᒍᑦ  35-ᒥ  ᐱᖁᔭᕐᔪᐊᑉ  ᐱᖁᔭᖕᖑᑎᑕᐅᒍᑎᒋᓯᒪᔭᖓᒍᑦ  1982-
ᒥ. NILCA ᐱᑦᔪᑎᖃᕐᑐᖅ  ᓱᓕᓂᕃᒍᑎᐅᑦᓱᓂ  ᑐᑭᓯᓇᕐᑎᓯᒍᑎᐅᑦᓱᓂᓗ  ᐃᓄᐃᑦ  
ᐱᔪᓐᓇᐅᑎᖏᓐᓂᒃ  ᐃᓕᖓᔪᓂᒃ   ᓄᓇᒧᑦ, ᐃᒪᕐᒧᑦ, ᐱᑦᔭᓴᖕᖑᕈᓐᓇᑐᓄᑦ, ᐆᒪᔪᓄᑦ  
ᑐᑭᑖᕈᑎᖃᕈᓐᓇᓂᕐᒧᓗ  ᓄᓇᕕᐅᑉ  ᓄᓇᖁᑎᖓᑕ  ᐊᖏᕈᑕᐅᕕᒋᓯᒪᔭᖏᓐᓂᒃ, 
ᓄᐃᑦᓯᒍᓐᓇᑑᓗᓂᓗ  ᐱᓇᓱᐊᕐᕕᖁᑎᐅᔪᓂᒃ  ᓇᐅᓕᒫᓄᓕᖓᔪᒧᑦ  ᑲᕙᒪᒧᑦ  
ᒪᓕᒐᕐᓂᓗ  ᑲᕙᒣᑦ  ᒪᓕᒋᐊᖃᕐᑕᖏᓐᓂᒃ  ᑐᑭᑖᕐᓂᖃᓚᖓᒍᑎᒃ  ᓄᓇᖁᑎᑦᑎᓂ.  

•	 NILCA ᐊᖏᖃᑎᒌᒍᑎᐅᒐᓱᐊᕈᑕᐅᑦᓱᓂ  ᐊᕐᕌᒍᕐᑐᓯᒪᔪᖅ  12-ᓂᒃ  
ᐊᑎᓕᐅᕈᑕᐅᑦᓱᓂ  2006-ᒥ. 

•	 NILCA ᐱᖁᔭᑎᒍᑦ  ᐊᑐᕈᓐᓇᓯᑎᑕᐅᓚᐅᔪᖅ  2008-ᒥ  ᓄᓇᕕᐅᑉ  ᐃᓄᖏᑦᑕ  
ᓄᓇᑖᕈᑎᒋᓯᒪᔭᖓᑕ  ᐊᖏᖃᑎᒌᒍᑎᐅᑉ  ᐱᖁᔭᖕᖑᑎᑕᐅᒍᑎᖓᒍᑦ, 
S.C.2008, c.2

•	 NILCA-ᒥᒃ  ᐊᑎᓕᐅᕐᕕᖃᕐᓯᒪᔪᑦ  ᒪᑭᕝᕕᒃ, ᑲᓇᑕᐅᑉ  ᑲᕙᒪᖓ, ᓄᓇᕘᓪᓗ  
ᑲᕙᒪᖓ. 

•	 ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᑦ  ᓴᕐᕿᑕᐅᓯᒪᔪᑦ  
ᐊᓪᓚᓯᒪᔪᕐᑕᖓ  6 NILCA-ᐅᑉ  ᐊᕐᖁᑕᐅᑎᓪᓗᒍ. 

•	 ᑲᔪᓯᑎᑕᐅᓂᖓ  NILCA-ᐅᑉ, ᐃᓚᖃᕐᓱᓂ  ᐊᐅᓚᑕᐅᓂᖓᓂᒃ  NMRPC-ᑯᑦ, 
ᖃᐅᔨᒪᑎᑕᐅᒍᑎᓕᒃ  NILCA ᑲᔪᓯᑎᑕᐅᒍᑎᖓᑕ  ᐸᕐᓇᓯᒪᐅᑎᖓᓂᒃ.

ᑏᓯᒻᐱᕆ  2025ᐊᑦ

ᓇᓂ ᐱᓇᓱᐊᕐᕕᖃᕐᒪᖔᑦᑕ 
NMRPC-ᑯᑦ  ᐱᓇᓱᐊᕐᕕᖃᓲᑦ  ᓄᓇᕕᐅᑉ  ᑕᕆᐅᖁᑎᖓᓂᒃ.  ᑕᒪᓐᓇ  
ᐃᓚᖃᕐᑐᖅ  ᐃᒪᕐᒥᒃ  ᕿᑭᕐᑕᓂᓪᓗ  ᓄᓇᕕᐅᑉ  ᓄᓇᖁᑎᖓᑕ  ᓯᓈᖓᓃᑦᑐᓂᒃ  
ᑎᓄᑦᔭᐅᑕᖕᖏᑐᒥ  (ᑕᑯᓗᒍ  ᓄᓇᖕᖑᐊᖅ) 

ᓄᓇᕕᐅᑉ  ᑕᕆᐅᖁᑎᖓ  ᐃᓚᖃᕐᒥᔪᖅ  ᐊᑦᔨᒌᒥᒃ  ᐊᑐᕐᖃᑎᒌᕝᕕᐅᓲᓂᒃ  
ᐃᓐᓄᐃᓯᒪᖃᑎᒌᕝᕕᐅᓲᓂᓪᓗ  ᓄᓇᕘᑉ  ᐃᓄᖏᓐᓄᑦ, ᐊᑐᖃᑎᒌᕝᕕᐅᓲᓂᓗ  ᓄᓇᓂᒃ  
ᑯᔩ  ᐊᓪᓚᖏᓐᓄᑦ, ᐊᒻᒪᓗ  ᓛᐸᑐᐊᑉ  ᐃᓄᖏᓐᓄᑦ. 

ᓄᓇᕕᐅᑉ ᑕᕆᐅᖁᑎᖓ

4 

ᓄᓇᕕᐅᑉ ᐃᓄᖏᑦᑕ 
ᓄᓇᑖᕈᑎᒋᓯᒪᔭᖓ ᐊᖏᖃᑎᒌᒍᑎᒃ  

ᓄᓇ ᑯᔩᑯᑦ ᐊᓪᓓᑦ/ᐃᓄᐃᓗ ᐊᑐᖃᑎᒌᕝᕕᒋᓲᖓ 
ᐅᓇᒻᒥᓲᑎᖃᕐᕕᒋᑦᓱᒍᓗ  
ᓄᓇᒥ  ᑯᔩᑦ  ᐊᓪᓓᑦ/ᐃᓄᐃᓪᓗ  ᐊᑐᖃᑎᒌᕝᕕᒋᓲᖓᓂ  
ᐅᓇᒻᒥᓲᑎᖃᕐᕕᖏᑦᓱᒍᓗ, NILCA-ᑯᑦ  ᐄᔫᒃᑯᓗ  ᑕᕆᐅᖁᑎᖓᓂ  
ᓄᓇᑖᕈᑎᐅᓯᒪᔫᑉ  ᐊᖏᖃᑎᒌᒍᑎᖓ  (EMRLCA) ᐊᑕᐅᑦᓯᑯᑦ  
ᐊᑑᑎᑎᑕᐅᓲᒃ  ᐊᑦᔨᒌᒥᒃ.  ᐊᓪᓓ/ᐃᓄᐃᑦ  ᑕᕆᐅᒥᒃ  ᐊᑐᖃᑎᒌᓐᓂᒥᓄᑦ  
ᐅᓇᒻᒥᓲᖃᑎᒌᓐᓂᒥᓄᓪᓗ  ᐊᖏᖃᑎᒌᒍᑎᖓ  ᑐᑭᓯᓇᕐᑎᓯᔪᖅ  
ᓱᓇᓱᐊᕐᑎᐅᓂᖓᓂᒃ  NMRPC-ᑯᑦ  ᐄᔫᑯᓗ  ᑕᕆᐅᒥᒃ  ᐸᕐᓇᑏᑦ  
ᐃᑦᓯᕙᔨᖏᑦᑕ  (EMRPC) ᑖᒃᑯᓇᓂ  ᐱᖓᓱᐃᖑᔪᓂ  ᓄᓇᖁᑎᒋᔭᐅᔪᓂ.

ᐃᓄᐃᑦ  ᓄᓇᖁᑎᖓ: NMRPC ᑲᒪᒋᔭᖃᕐᑐᖅ  ᑐᑭᑖᕈᑕᐅᒋᐊᓕᓐᓂᒃ  
ᑕᒫᓂ  ᓄᓇᖁᑎᒥᓂ  ᐃᓚᐅᑎᑦᓯᓯᐊᕆᐊᖃᕐᓱᓂᓗ  ᓂᐱᖃᕐᑎᓯᑦᓯᐊᓗᓂ  ᐄᔫ  
ᐊᓪᓚᖏᓐᓂᒃ.

ᐃᓄᐃᑦ/ᐊᓪᓓᑦ  ᑲᑐᑦᔨᕕᖓ  ᓄᓇ: NMRPC-ᑯᑦ  EMRPC-ᑯᓗ  
ᑲᑐᑦᔨᓱᑎᒃ  ᐊᑦᔨᒌᒥᒃ  ᐊᖓᔪᕐᖃᐅᕕᓖᒃ  ᑕᒪᑦᓱᒥᖓ  ᓄᓇᒥᒃ  
ᐊᑕᐅᑦᓯᑯᓪᓗ  ᑐᑭᑖᕈᑎᖃᕐᐸᒋᐊᖃᕐᓱᑎᒃ. 

ᐊᓪᓓᑦ  ᓄᓇᖃᑎᖓ: EMRPC ᑲᒪᒋᔭᖃᕐᑐᖅ  ᑐᑭᑖᕈᑕᐅᒋᐊᓕᓐᓂᒃ  
ᑕᒫᓂ  ᓄᓇᖁᑎᒥᓂ  ᐃᓚᐅᑎᑦᓯᓯᐊᕆᐊᖃᕐᓱᓂᓗ  ᓂᐱᖃᕐᑎᓯᑦᓯᐊᓗᓂ  
ᓄᓇᕕᐅᑉ  ᐃᓄᖏᓐᓂᒃ.

ᓄᓀᑦ ᓄᓇᕘᒃᑯᓗ ᐊᑦᔨᒌᒥᒃ ᐊᑐᓲᕗᑦ  
ᐃᓐᓄᓯᒪᓲᕆᑦᓱᒋᓪᓗ

ᓄᓇᓂ  ᐊᑦᔨᒌᒥᒃ  ᐊᑐᕐᑕᐅᓲᓂ  ᐃᓐᓄᓯᒪᔭᐅᓲᓂᓪᓗ  ᓄᓇᕗᒻᒧ  ᓄᓇᕕᒻᒧᓗ, 
ᑕᒪᒋᒃ  NILCA ᓄᓇᕘᓪᓗ  ᓄᓇᑖᕈᑎᒋᓯᒪᔭᖓ  ᐊᖏᖃᑎᒌᒍᑎᒃ  ᐊᑑᑎᑎᑕᐅᔫᒃ.  
ᓄᓇᕕᐅᑉ  ᐃᓄᖏᑦ  ᑖᒃᑯᓂᖓᑦᓭᓇᖅ  ᐱᔪᓐᓇᐅᑎᓖᑦ  ᐅᓇᒻᒥᓲᑎᖃᕐᓱᑎᓪᓗ  
ᑖᒃᑯᓇᓂ  ᓄᓇᓂ  ᑌᒪᓪᓗᐊᓭᓐᓇᖅ  ᐱᔪᓐᓇᐅᑎᖃᕋᒥᒃ  ᓄᓇᕕᐅᑉ  ᑕᕆᐅᖁᑎᖓᓂ.  
ᑭᓯᐊᓂ, ᑖᒃᑯᓄᖕᖓᓕᖓᔪᑦ  ᓄᓇᓄᑦ  ᑐᑭᑖᕈᑕᐅᓲᑦ  ᓄᓇᕘᒃᑯᑦ  ᐸᕐᓀᓂᕐᒧᑦ  
ᐃᑦᓯᕙᔨᖏᓐᓄᑦ  (NPC).  ᑐᑭᑖᕈᑕᐅᒋᐊᖃᓕᕐᒪᑕ  ᑕᒪᒃᑯᐊ  ᓄᓀ, ᒪᑭᕝᕕᒃ  
ᐱᔪᓐᓇᐅᑎᖃᕐᑐᖅ  ᑎᒃᑯᐊᓯᒍᓐᓇᓱᓂ  ᑲᑎᒪᔨᐅᖃᑕᐅᓂᐊᕐᑐᒥᒃ  NPC-ᑯᓂ  . 

ᐊᑐᖃᑎᒌᓐᓂᑯᑦ ᐱᔪᓐᓇᐅᑎᖃᖃᑎᖃᕐᓂᖅ ᓄᓇᑦᓯᐊᕗᒻᒥᒃ
ᓄᓇᕕᐅᑉ  ᐃᓄᖏᑦ  ᐱᔪᓐᓇᐅᑎᓖᑦ  ᐅᓇᒻᒥᓲᑎᖃᕐᓱᑎᓪᓗ  ᐊᑐᖃᑎᒌᕝᕕᐅᔪᓕᒫᒥ  
ᓛᐸᑐᐊᑉ  ᐃᓄᖏᑦ  ᐃᓚᒋᑦᓱᒋᑦ.  ᑐᑭᑖᕈᑕᐅᔪᑦ  ᓛᐸᑐᐊᑉ  ᐃᓄᖏᑦᑕ  
ᓄᓇᑖᕐᕕᒋᓯᒪᔭᖓᓂ  (LISA) ᐊᑑᑎᓲᑦ  ᒪᓕᑦᓱᒍ  ᓛᐸᑐᐊᑉ  ᐃᓄᖏᑦᑕ  
ᓄᓇᑖᕈᑎᒋᓯᒪᔭᖓ  ᐊᖏᖃᑎᒌᒍᑎᒃ  ᐊᒻᒪᓗ  ᐊᓪᓚᓯᒪᔪᕐᑕᖓ  29 NILCA-ᒥ.  
NMRPC ᐊᖓᔪᕐᖃᐅᕕᓕᒃ  ᑐᑭᑖᕈᑎᖃᕐᐸᓱᓂᓗ  ᓄᓇᕕᐅᑉ  ᑕᕆᐅᖁᑎᖓᑕ  
ᐃᓚᖓᓂ  ᐊᑐᖃᑎᒌᕝᕕᒋᔭᐅᔪᒥ  ᓄᓇᑦᓯᐊᕗᕐᒥᐅᓄᑦ. 

ᓄᓇᖕᖑᐊᖅ  ᑕᑯᑦᓴᐅᑎᑦᓯᔪᖅ  ᐊᑐᖃᑎᒌᕝᕕᐅᔪᒥᒃ  LISA-ᒧᑦ  NILCA-ᒧᓪᓗ

ᓱᓇᓱᐊᓲᖑᒻᒪᖔᑦᑕ
NMRPC-ᑯᑦ  ᐱᓇᓱᐊᒐᖃᕙᓪᓗᑐᑦ  ᐱᕙᓪᓕᐊᑎᑦᓯᓂᕐᒥᒃ  ᑲᔪᓯᑎᑦᓯᓂᕐᒥᓗ  
ᑕᕆᐅᑉ  ᐊᑐᕐᑕᐅᓂᖓᓄᑦ  ᐸᕐᓇᓯᒪᐅᑎᒥᒃ  ᑕᓯᐅᕐᓯᒪᒍᑎᐅᓂᐊᕐᑎᓗᒍ  
ᐱᕙᓪᓕᐊᑎᑕᐅᓂᖓᓂᒃ  ᓄᓇᕕᐅᑉ  ᑕᕆᐅᖁᑎᖓᑕ  (NILCA 6.3.1).

NILCA-ᑦᑎᒍᑦ, ᑕᕆᐅᑉ  ᐊᑐᕐᑕᐅᓂᖓᓄᑦ  ᐸᕐᓇᓯᒪᐅᑎᒃ  ᐱᑦᔪᑎᖃᕐᑐᖅ  
ᓴᐳᒻᒥᒍᑎᐅᓚᖓᓗᓂ  ᑫᓪᓗᑐᐃᒍᑎᐅᓚᖓᓗᓂᓗ  ᓄᐃᑕᒌᕐᑐᓂᒃ  ᓯᕗᓂᕐᒥᓗ  
ᖃᓄᐃᖕᖏᓯᐊᕆᐊᖃᕈᑎᖏᓐᓂᒃ  ᓄᓇᕕᒻᒥᐅᑦ  ᐊᑐᕐᑎᐅᔪᐃᓪᓗ  ᓄᓇᕕᐅᑉ  
ᑕᕆᐅᖁᑎᖓᓂᒃ, ᐃᑉᐱᒋᔭᖃᕐᓗᓂ  ᐅᓇᒻᒥᓲᑎᒋᔭᐅᔪᓂᒃ  ᑲᓇᑕᒥᐅᓕᒫᓄᑦ, 
ᓴᐳᒻᒥᓗᓂᓗ, ᕆᐊᖃᓕᕈᓂᓗ, ᓄᓇᖁᑎᐅᑉ  ᐊᕙᑎᖓᓂᒃ  ᐱᐅᓯᕕᓂᖓᓄᑦ  
ᐅᑎᕐᑎᓯᔨᐅᓗᓂ  (NILCA 6.3.1)

ᓯᕗᓪᓕᐹᒥ, NMRPC ᑲᒪᒋᔭᖃᕐᑐᖅ  ᓄᐃᑎᕆᔪᑦᓴᐅᓱᓂ  ᑕᕆᐅᑉ  ᐸᕐᓇᑕᐅᓂᖓᓄᑦ  
ᐱᓇᓱᐊᕈᑎᑦᓴᓕᐅᕐᓂᒥᒃ  ᑐᖕᖓᕕᑦᓴᐅᓂᐊᕐᑎᓗᒍ  ᐊᑐᐃᓐᓇᕈᕐᑎᑕᐅᓂᖓᓄᑦ  
ᑕᕆᐅᒥᒃ  ᐊᑐᕐᓂᒧᑦ  ᐸᕐᓇᓯᒪᐅᑎᐅᑉ.  ᑖᓐᓇ  ᐱᓇᓱᐊᕈᑎᑦᓴᖅ  
ᐊᕐᖁᓯᐅᕆᒍᑎᐅᓚᖓᔪᖅ  ᑕᕆᐅᒥᒃ  ᐸᕐᓇᓂᐅᑉ  ᑲᔪᓯᒍᑎᒋᓂᐊᕐᑕᖓᓂ. 
ᐃᓗᓕᖃᕐᑐᖅ  ᐸᕐᓇᓂᕐᒧᑦ  ᑎᑭᐅᑎᒐᓱᐊᕐᑕᐅᔪᓂᒃ, ᑐᕌᒐᕐᓂᒃ  
ᐊᐅᓚᑦᔭᕆᐊᕈᑎᑦᓴᓂᓪᓗ  ᐃᓚᖃᕐᒥᓱᓂ  ᓯᕗᓪᓕᐸᐅᑦᔭᐅᔪᑦᓴᔭᓂᒃ  ᐃᓕᖓᔪᓂᒃ  
ᐱᐅᓕᐊᑦᓯᐊᓂᕐᒧᑦ, ᐱᕙᓪᓕᐊᑎᑦᓯᓂᕐᒧᑦ, ᐊᐅᓚᑦᓯᓂᕐᒧᑦ  ᐊᑐᕐᑕᐅᓂᖓᓄᓪᓗ  ᓄᓀᑦ, 
ᐃᒣᑦ  ᐱᑦᓴᖑᕈᓐᓇᑐᖁᑏᓪᓗ  ᓄᓇᕕᐅᑉ  ᑕᕆᐅᖁᑎᖓᓂ  (NILCA 6.2.2(a), 
6.4.1(a).  ᐃᓚᒋᐊᕐᒥᓗᒍ, ᐱᓇᓱᐊᕈᑎᑦᓴᓕᐊᖅ  ᐃᓗᓕᖃᕐᒥᔪᖅ  ᐱᒻᒪᕆᖁᑕᐅᔪᓂᒃ  
ᑕᕆᐅᒥᒃ  ᐸᕐᓇᓂᐅᑉ  ᑲᔪᓯᒍᑎᒋᓂᐊᕐᑕᖓᓂ, ᐊᒻᒪᓗ  ᑌᒣᖁᔨᓂᖓᒍᑦ  NILCA-
ᐅᑉ, ᐃᑉᐱᒋᔭᖃᑦᓯᐊᒪᕆᓪᓗᓂ  ᓴᐳᒻᒥᓂᕐᒥᒃ  ᑫᓪᓗᑐᐃᒍᑎᖃᕐᓂᒥᓪᓗ  ᓄᐃᑕᒌᕐᑐᓂᒃ  
ᓯᕗᓂᕐᒥᓗ  ᖃᓄᐃᖕᖏᓯᐊᕆᐊᖃᕈᑎᖏᓐᓂᒃ  ᓄᓇᕕᐅᑉ  ᐃᓄᖏᑦᑕ  (NILCA 
6.2.1(b).

ᐱᓇᓱᐊᖃᑎᕗᑦ
ᑐᓴᐅᒪᖃᑎᖃᑦᓯᐊᓂᖅ  ᐱᓇᓱᐊᖃᑎᖃᕐᓂᓗ  ᐸᕐᓇᖃᑎᒋᒋᐊᓕᓕᒪᑦᑎᓂᒃ  
ᐱᒻᒪᕆᐅᕗᖅ  ᑲᔪᓯᑦᓯᐊᕈᑎᐅᖁᓪᓗᒍ  NMRPC-ᑯᓄᑦ. ᐸᕐᓇᖃᑎᕗᑦ  
ᐱᓇᖃᑎᒋᑦᓱᒋᑦ  ᓄᓇᒥᒃ  ᓇᒻᒥᓂᖃᕐᑏᑦ, ᐃᒻᒥᒎᓈᕐᑎᑐᑦ  ᐱᓇᓱᐊᕐᕕᐅᔪᐃᓪᓗ  
ᐊᑐᕐᐸᑐᑦ, ᐅᓇᒻᒥᒋᔭᖃᕐᑐᑦ, ᐊᒻᒪᓗ/ᐅᕝᕙᓗᓐᓃᑦ  ᑲᒪᒋᔭᖃᕐᑐᑦ  ᓄᓇᕕᐅᑉ  
ᑕᕆᐅᖁᑎᖓᓂ, ᐃᓚᒋᔭᐅᑎᓪᓗᒋᑦ  ᐅᑯᐊ:

•	 ᑲᓇᑕᐅᑉ  ᑲᕙᒪᖓ, ᓄᓇᕘᑦ  ᑲᕙᒪᖓ  ᒪᑭᕝᕕᒃ  
•	 ᐊᓯᖏᑦ  ᐱᓇᓱᐊᕐᕕᒋᔭᐅᔪᑦ  ᓇᐅᓕᒫᓕᕆᔨᐅᑎᑕᐅᔪᑦ  ᑲᕙᒪᒧᑦ  NILCA-ᑎᒍᑦ, 

ᐃᓚᒋᔭᐅᑎᓪᓗᒍ  ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᑦ  ᐊᒻᒪᓗ  
ᓄᓇᕕᐅᑉ  ᑕᕆᐅᖁᑎᖓᓂ  ᐅᒪᔪᓕᕆᓂᕐᒧᑦ  ᑲᑎᒪᔨᖏᑦ.

•	 ᖃᓂᑕᕆᔭᐅᔪᑦ  ᓄᓇᖃᕐᖄᓯᒪᔪᑦ, ᓄᓇᓖᑦ, ᑲᕙᒣᑦ  ᐱᓇᓱᐊᕐᕕᒋᔭᐅᔪᓪᓗ  
ᓇᐅᓕᒫᓕᕆᔨᐅᑦᓱᑎᒃ  (ᐅᑦᑑᑎᒋᓗᒋᑦ, ᓄᓇᕘᕐᒥᐅᑦ  ᐃᓄᐃᑦ, ᓛᐸᑐᐊᒥᐅᑦ  ᐃᓄᐃᑦ, 
ᐄᔫ  ᐃᑦᓰᒥᐅᑦ  ᐊᓪᓓᑦ)

•	 ᐃᓄᑐᐃᓐᓀᖅ  ᐃᓄᑐᐃᓐᓇᐅᖏᑦᑐᓗ  ᓄᓇᕕᒻᒥᐅᑦ  
•	 ᑲᑎᕕᒃ  ᓄᓇᓕᓕᒫᑦ  ᑲᕙᒪᖓ  ᓄᓇᕕᐅᓪᓗ  ᑲᕙᒫᐱᑯᖏᑦᑕ  ᓄᓇᓕᖏᑦ
•	 ᐃᒻᒥᒎᓈᕐᑎᑐᑦ  ᑲᑎᕝᕕᐅᓲᓪᓗ  ᓴᖓᒐᓖᑦ  ᐃᓅᓯᕐᒨᓕᖓᔪᓂᒃ, 

ᐃᓕᕐᕈᓯᕐᒨᓕᖓᔪᓂᒃ, ᑮᓇᐅᔭᑎᒎᓕᖓᔪᓂᒃ  ᐊᕙᑎᓕᕆᓂᕐᒨᓕᖓᔪᓂᓪᓗ  
ᓄᓇᕕᐅᑉ  ᑕᕆᐅᖁᑎᖓᓂ. 

ᐱᓇᓱᐊᕈᒪᔪᐃᑦ  ᓄᓇᕕᐅᑉ  ᑕᕆᐅᖁᑎᖓᓂ  ᖃᓄᐃᓘᕈᒪᐅᑎᒥᓂᒃ  ᑐᓂᔨᒋᐊᓖᑦ  
NMRPC-ᑯᓄᑦ  ᕿᒥᕐᕈᕋᑦᓴᐅᓂᐊᕐᑎᓗᒍ   ᓄᓇᕕᐅᓪᓗ  ᑕᕆᐅᖁᑎᖓᓂᒃ  
ᐸᕐᓀᑏᑦ  ᐃᑦᓯᕙᔨᖏᓐᓅᕋᑦᓴᐅᑐᐃᓐᓇᕆᐊᖃᕐᓱᓂ  ᓱᕐᕋᑕᐅᒍᑎᐅᒍᓐᓇᑐᐃᑦ  
ᕿᒥᕐᕈᔭᐅᒍᓐᓇᖁᓪᓗᒋᑦ. NMRPC-ᑯᑦ  ᕿᒥᕐᕈᓂᖓ, NMRIRB-
ᑰᒋᐊᖃᕐᐸᓗ, ᐱᔭᕆᕐᑕᐅᒪᒋᐊᓕᒃ  ᐱᓇᓱᐊᕐᓂᐅᒍᒪᔪᖅ  ᐱᒋᐊᓚᐅᕐᑎᓇᒍ  
ᐊᒻᒪᓗ  ᐱᓇᓱᒍᓐᓇᐅᑏᑦ, ᐱᕕᖃᕐᑎᓯᒍᑏᑦ  ᐊᖏᕈᑎᐅᔪᓪᓗ  ᑐᓂᔭᐅᓚᐅᕐᑎᓇᒋᑦ  
ᑲᕙᒪᑐᖃᒃᑯᓄᑦ  ᓄᓇᖁᑎᓕᐅᓪᓗ  ᑲᕙᒪᖓᓄᑦ.

ᐱᓇᓱᐊᕈᒪᓂᖃᕐᐲᑦ ᓄᓇᕕᐅᑉ  
ᑕᕆᐅᖁᑎᖓᓂ?

NMRPC ᕿᒥᕐᕈᓲᖅ  ᐱᓇᓱᐊᕈᒪᐅᑎᓂᒃ  ᖃᐅᔨᒪᒍᒐᓱᐊᕐᓂᐊᓗᓂ  
ᓇᓛᒍᑦᓯᐊᕋᓗᐊᕐᒪᖔᑦ  ᑕᕆᐅᑉ  ᐊᑐᕐᑕᐅᓂᖓᓄᑦ  ᐸᕐᓇᓯᒪᐅᑎᐅᑉ  
(NILCA 6.4.4(k) ᖃᐅᔨᒪᒐᓱᐊᕐᓗᓂᓗ  ᑖᓐᓇ  ᐱᓇᓱᐊᕐᑕᐅᒍᒪᔪᖅ  
ᕿᒥᕐᕈᔭᐅᒋᐊᑐᖕᖏᑑᒻᒪᖔᑦ  ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  
ᐃᑦᓯᕙᔨᖏᓐᓄᑦ  (NMRIRB) (NILCA 7.3.2, 7.3.5, 7.4.3).  ᑕᕆᐅᑉ  
ᐊᑐᕐᑕᐅᓂᖓᓄᑦ  ᐸᕐᓇᓯᒪᐅᑎᑕᖃᖕᖏᐸᑦ  ᓄᓇᕕᐅᑉ  ᑕᕆᐅᖓᓅᓕᖓᔪᒥᒃ, 
NMRPC-ᑯᑦ  ᐱᕕᑦᓴᖃᓪᓗᐊᖏᑦᑐᑦ  ᕿᒥᕐᕈᕈᓐᓇᓂᕐᒥᒃ  ᐱᓇᓱᐊᕐᑕᐅᒍᒪᔪᖅ  
ᕿᒥᕐᕈᔭᐅᖏᑑᒍᓐᓇᒪᖔ  NMRIRB-ᑯᓄᑦ.

ᐱᓇᓱᐊᕐᑕᐅᒍᒪᔫᑉ  ᐱᑦᔪᑎᖓᓂᒃ, ᓇᓃᒐᔭᕐᓂᖓᓂᒃ, ᖃᓄᐃᓪᓗᐊᑑᓂᖓᓂᒃ, 
ᖃᓄᓪᓗ  ᐊᑯᓃᕐᑎᒋᓂᐊᕐᓂᖓᓂᒃ, ᐃᓚᖃᑦᓯᐊᓗᓂ  ᓄᓇᖕᖑᐊᓂᒃ, 
ᐱᓇᓱᐊᕐᕕᐅᒍᒪᔫᑉ  ᐸᕐᓇᑕᐅᒪᒍᑎᖏᓐᓂᒃ  ᐊᓯᖏᓐᓂᓗ  ᑐᑭᓯᒪᐅᑎᐅᒋᐊᓕᓐᓂᒃ  
ᐅᐯᕕᐅᒐᔭᕐᑐᒥᒃ  ᐃᓂᒋᔭᐅᒐᔭᕐᑐᒥᓪᓘᓃᑦ.  ᐊᓪᓚᓯᒪᔪᐃᑦ  ᓄᐃᑕᐅᔪᑦ  
ᑐᑭᓯᓇᕐᑎᓯᒋᐊᖃᕐᒥᔪᑦ  ᐊᕙᑎᒻᒧᐊᖓᔪᓂ  ᓄᓇᓕᒻᒧᐊᖓᔪᓂᓪᓗ, ᓄᓇᐅᑉ  
ᐊᑐᕐᑕᐅᒍᑎᒋᒐᔭᕐᓂᐊᖒᕐᑕᖏᓐᓂᒃ, ᓱᓇᑐᐃᓐᓇᓂᓪᓗ  ᐱᓇᓱᐊᕐᓂᐅᓚᖓᔪᓂᒃ.  
ᐱᒻᒪᕆᐅᒻᒥᔪᖅ, ᐱᓇᓱᐊᕈᒪᐅᑎᒃ  ᑐᑭᓯᓇᕐᑎᓯᑦᓯᐊᕆᐊᖃᕐᓂᖓ  ᐃᓗᓐᓇᓕᒫᖏᓐᓂᒃ  
ᐱᓇᓱᐊᕐᓂᐅᓚᖓᔪᐃᑦ  ᓯᕗᓂᕐᒥ  ᑕᑯᓐᓇᖑᐊᕐᑕᐅᔪᑦ, ᐃᓗᐃᑦᑑᖏᑦᑐᑦ  
ᐱᓇᓱᐊᕈᒪᐅᑏᑦ  ᐃᓓᓐᓈᑐᓂᒃ  ᓄᐃᑦᓯᔪᑦ  ᐅᕝᕙᓗᓐᓃᑦ  ᐃᓚᒐᓛᐱᑐᐃᓐᓇᖓᓂᒃ  
ᐊᖏᓂᕐᓴᐅᑉ  ᐱᓇᓱᐊᕐᑕᐅᓚᖓᔫᑉ  ᐱᕕᖃᕐᑎᑕᐅᓚᖓᖕᖏᑐᑦ.  NMRPC 
ᓄᓇᕕᐅᓪᓗ  ᑕᕆᐅᖁᑎᖓ  ᓱᕐᕋᑕᐅᓂᖃᓚᖓᒻᒪᖔᑦ  ᕿᒥᕐᕈᔩᑦ  ᑲᑎᒪᔨᖏᑦ  
ᐱᒍᓐᓇᕕᖃᕆᐊᓖᑦ  ᐊᑯᓃᕐᑐᑯᑦ  ᓄᐊᑦᓯᒪᓕᑐᐃᓐᓇᕆᐊᓕᓐᓂᒃ  ᓯᓚᐅᑉ  ᐅᒪᔪᐃᓪᓗ  
ᓱᕐᕋᑕᐅᒍᑎᒋᒍᓐᓇᑕᖏᓐᓂᒃ  ᑖᑦᓱᒧᖓ  ᐱᓇᓱᐊᕐᑕᐅᓚᖓᔪᒧᑦ  ᐱᒋᐊᓕᕐᓂᒪᓂᑦ.

•	 ᑕᑯᒋᐊᕐᕕᒋᓗᒍ  ᓄᓇᕕᐅᑉ  ᑕᕆᐅᖁᑎᖓ  ᓱᕐᕋᑕᐅᓂᖃᓚᖓᒻᒪᖔᑦ  ᕿᒥᕐᕈᔩᑦ  
ᑲᑎᒪᔨᖏᑦᑕ  ᖃᕆᑕᐅᔭᒃᑯᑦ  ᑕᑯᒋᐊᕐᑕᐅᕕᖓ  www.nmrirb.ca  ᕿᒥᕐᕈᕕᒋᓗᒍ  
ᖃᐅᔨᒪᐅᑎᑦᓴᓂᒃ  ᖃᓄᐃᓘᕆᐊᖃᕈᑎᐅᔪᓂᒃ  ᐃᓕᖓᔪᓂᒃ  ᓱᕐᕋᑕᐅᒐᔭᕐᓂᒥᒃ  
ᕿᒥᕐᕈᓂᕐᒧᑦ  ᓄᓇᕕᐅᑉ  ᑕᕆᐅᖁᑎᖓᓂ. 

•	 ᖃᐅᔨᒋᐊᕐᕕᒋᓗᒍ  ᒪᑭᕝᕕᒃ  ᑖᓐᓇ  ᐱᓇᓱᐊᕐᑕᐅᒍᒪᔪᖅ  ᐅᐯᒋᐊᖃᕐᓂᒧᑦ  
ᐊᑐᐃᓐᓇᖃᕈᓐᓇᓂᕐᒧᑦ  ᓄᓇᕕᐅᑉ  ᓄᓇᖁᑎᖓᓂᒃ  ᐱᔪᓐᓇᐅᑎᖃᕆᐊᖃᕐᒪᖔᑦ, 
ᕆᐊᖃᑐᐊᕐᐸᓗ, ᐱᔪᓐᓇᐅᑎᑖᕐᕕᐅᒍᓐᓇᑐᖅ  ᓄᓇᐅᑉ  ᐊᐅᓚᑕᐅᓂᖓᑕ  ᐱᓇᓱᐊᕐᕕᖓ  
ᐅᕘᓇ: https://las.makivvik.ca. 

•	 ᑐᑭᓯᓴᕐᓗᒍ  NILCA ᕿᒥᕐᕈᓯᐊᒻᒪᕆᓪᓗᒋᑦ  ᐊᓪᓚᓯᒪᔪᓃᑦᑐᖅ  5-7, 
ᐃᓚᒋᔭᐅᒥᑎᓪᓗᒍ  ᐃᓚᕐᖁᐊᖑᑎᑕᖅ  7-1, ᐊᓪᓚᓯᒪᔪᕐᓗ  12.

ᓱᓇᐅᕚ ᐱᓇᓱᐊᕐᑕᐅᒍᒪᔪᖅ? 
ᐱᓇᓱᐊᕐᑕᐅᒍᒪᔪᖅ  ᑐᑭᓯᒪᔭᐅᔪᖅ  NMRPC-ᒧᑦ  ᐱᓇᓱᓐᓂᐅᓚᖓᒋᐊᖓ  
ᐱᓇᓱᐊᕈᒪᔫᖅ  ᓴᓇᓚᖓᑎᓪᓗᒍ, ᐊᐅᓚᑦᓯᓗᓂ, ᐊᓯᑦᔨᑎᕆᓗᓂ, ᐊᑐᕈᓐᓀᑎᑦᓯᓗᓂ, 
ᐃᐱᕃᓐᓀᓚᖓᓗᓂ, ᐅᕝᕙᓗᓐᓃᑦ  ᑲᔪᓯᑎᑦᓯᓗᓂ  , ᐱᓇᓱᐊᕐᓂᐅᓗᓂᓗᓐᓃᑦ  ᐱᓇᓱᐊᕈᒪᔫᑉ  
ᑲᔪᓯᑎᒍᒪᔭᖓᒍᑦ  ᓄᓇᕕᐅᑉ  ᑕᕆᐅᖁᑎᖓᓂ.  ᐱᓇᓱᐊᕈᒪᔪᖅ  ᐊᑕᐅᓯᐅᒍᓐᓇᑐᖅ, 
ᑲᒻᐸᓂᐅᓗᓂᓗᓐᓃᑦ  ᑲᕙᒪᒧᓪᓗᓃᑦ  ᐱᓇᓱᐊᕐᕕᒋᔭᐅᓗᓂ. 

ᐱᓇᓱᐊᕈᒪᒍᑏᑦ  ᑐᓂᔭᐅᒍᓐᓇᑐᑦ  NMRPC-ᑯᑦ  ᖃᕆᑕᐅᔭᒥ  ᐱᑐᕝᕕᐅᕕᖓᒍᑦ, 
ᐊᑐᐃᓐᓇᐅᔪᖅ  ᐅᕙᓂ: https://portal.nmrpc.ca/projects. NMRPC 
ᐊᑐᐃᓐᓇᐅᑎᑦᓯᒍᓐᓇᒥᔪᖅ  ᐊᑦᔨᒌᖕᖏᑐᓂᒃ  ᑐᑭᓯᒪᐅᑎᑦᓴᓂᒃ  ᖃᕆᑕᐅᔭᒃᑯᑦ  
ᑕᑯᒋᐊᕐᑕᐅᕕᒻᒥᓂ: www.nmrpc.ca

ᐱᓇᓱᐊᕈᒪᐅᑎᓐᓂᒃ  ᑐᓂᔨᓕᕈᕕᑦ, ᐅᑯᐊ  ᐃᑉᐱᒋᔭᐅᒋᐊᓖᑦ:

•	 ᓀᓪᓕᑎᕐᓯᒪᔪᖅ  ᐱᓇᓱᐊᕈᒪᔭᕐᐱᑦ  ᓱᓇᐅᓂᖓ  ᓄᐃᒋᐊᓖᑦ  ᖃᓪᓗᓈᑎᑐᑦ  
ᐃᓄᒃᑎᑐᓪᓗ.  ᐃᑉᐱᒍᓱᒋᐊᖃᕐᑐᑎᑦ  ᐅᖃᐅᓯᐅᑉ  ᐊᓯᐊᓅᔭᕐᑕᐅᒋᐊᖃᕋᔭᕐᓂᖓᓂᒃ.  
NMRPC ᕿᒥᕐᕈᓚᖓᖕᖏᑐᖅ  ᐱᓇᓱᐊᕈᒪᐅᑎᒥᒃ  ᓀᓪᓕᑎᕐᓯᒪᔪᖅ  
ᐱᔭᐅᖕᖏᓂᓕᒫᖓᓂ  ᖃᓪᓗᓈᑎᑑᕐᓗᓂ  ᐃᓄᒃᑎᑐᓪᓗ.

•	 ᓇᓗᓀᕐᓗᒋᑦ  ᑲᕙᒪᑐᖃᒃᑯᑦ  ᓄᓇᖁᑎᒋᔭᐅᔪᓪᓗᓃᑦ  ᑲᕙᒪᖓᑕ  
ᐱᔪᓐᓇᐅᑎᖃᕐᑎᓯᒍᑎᒋᒋᐊᓕᖏᑦ  ᐊᖏᕈᑕᐅᒋᐊᓖᓪᓘᓃᑦ  ᐱᓇᓱᐊᕐᑕᐅᒍᒪᔪᒥᒃ.  
ᐱᓇᓱᐊᕈᒪᔪᑦ  ᐱᔭᑦᓴᖃᕆᐊᓖᑦ  ᕿᒥᕐᕈᓂᕐᒥᒃ  ᓱᓀᑦ  ᐱᔪᓐᓇᐅᑎᐅᒋᐊᖃᕐᒪᖔᑕ  
ᐊᖏᕈᑕᐅᒋᐊᖃᕐᒪᖔᑕᓗᓐᓃᑦ  ᑭᖕᖑᒪᒋᔭᐅᑐᐃᓐᓇᕆᐊᓖᑦ  ᐱᑐᑦᓯᒪᒍᑎᐅᓗᑎᓪᓗ  
ᑲᒪᒋᔭᖃᕆᐊᓕᓐᓄᑦ  ᑎᒥᐅᔪᓄᑦ.

•	 ᓱᓇᒥᑦᓯᐊᑐᖅ  ᐱᓇᓱᐊᕐᑕᐅᒍᒪᔫᑉ  ᓱᓇᐅᓂᖓ  ᓄᐃᒋᐊᓖᑦ.  
ᐱᓇᓱᐊᕈᒪᐅᑏᑦ  ᓇᓗᓀᕐᓯᓯᐊᕆᐊᓖᑦ  ᐱᓇᓱᐊᓚᖓᔪᒥᒃ  ᑐᑭᓯᓇᕐᑎᓯᓗᓂᓗ  

ᐅᓪᓗᖁᑎᐅᒋᐊᓖᑦ  ᐊᓯᑦᔨᑎᕆᒍᑕᐅᒍᓐᓇᑐᓪᓗ  

NILCA ᐅᓪᓗᖁᑎᓕᐅᓲᖑᖕᖏᑐᖅ  NMRPC-ᑯᑦ  ᕿᒥᕐᕈᓂᕆᒋᐊᓕᖓᓐᓂᒃ  
ᐱᓇᓱᐊᕐᑕᐅᒍᒪᔪᒥᒃ, ᑭᓯᐊᓂ, NRMPC ᐱᓇᓱᐊᕐᓂᖃᕐᐸᑐᖅ  ᐅᑯᐊ  ᑐᕌᕋᓱᐊᕐᓱᒋᑦ::

ᐱᓇᓱᐊᕐᑕᐅᒍᒪᔫᑉ  ᓄᐃᑕᐅᓂᖓᓂᑦ  ᕿᒥᕐᕈᓂᐅᑉ  ᐱᒋᐊᕐᓂᖓᓄᑦ:	~ 14 ᐅᓪᓗᐃᑦ

ᕿᒥᕐᕈᓂᐅᑉ  ᐱᒋᐊᕐᓂᖓᓂᑦ  ᑐᑭᑖᕐᑕᐅᓂᖓᓄᑦ: ~ 14 ᐅᓪᓗᐃᑦ

ᖃᓄᓪᓗᐊᑎᒋᒃ  ᕿᒥᕐᕈᓂᐅᒋᐊᓕᐅᑉ  ᐊᑯᓃᕐᓂᕆᒍᓐᓇᑕᖓ  ᐃᓕᖓᔪᖅ  
ᓱᓇᒥᑦᓯᐊᓂᖓᓄᑦ  ᓇᓛᒍᑦᓯᐊᓂᖓᓄᓪᓗ  ᐱᓇᓱᐊᕈᒪᐅᑎᐅᑉ, 
ᐊᑐᐃᓐᓇᕈᕐᑎᓯᒪᓂᖓᓄᑦ  ᐱᓇᓱᐊᕈᒪᔫᑉ, ᖃᓄᐃᓪᓗᐊᓂᖓᓄᓪᓗ  ᖃᓄᐃᑦᑑᓂᖓᓄᓪᓗ  
ᐱᓇᓱᐊᕐᑕᐅᒍᒪᔫᑉ.  ᐊᓯᖏᑦ  ᐱᓇᓱᐊᕋᑦᓴᖏᑦ  ᓯᕗᓪᓕᐸᐅᑦᔨᒋᐊᓕᖏᓪᓗ  NMRPC-
ᑯᑦ  ᓱᕐᕃᓯᒪᑐᐃᓐᓇᕆᐊᖃᕐᒥᔪᑦ  ᐅᓪᓗᖁᑎᒋᔭᐅᔪᓂᒃ  ᕿᒥᕐᕈᓂᕐᒧᑦ. 

NMRPC-ᑯᑦ  ᖃᓄᐃᓕᒍᑎᖏᑦ  ᐃᓕᖓᓲᑦ  ᐱᓇᓱᐊᕐᑕᐅᒍᒪᔫᑉ  ᓄᐃᑕᖏᓐᓄᑦ.  
ᐱᓇᓱᐊᕈᒪᔪᖅ  ᐊᓯᑦᔩᓚᖓᑉᐸᑦ  ᐱᓇᓱᐊᕈᑎᒋᓚᖓᔭᒥᓂᒃ  ᐱᓇᓱᐊᕈᒪᐅᑎᖓ  
ᕿᒥᕐᕈᔭᐅᒌᕐᓯᒪᓕᕐᑎᓗᒍ  NMRPC-ᑯᓄᑦ, ᑖᓐᓇ  ᐱᓇᓱᐊᕈᒪᔪᖅ  
ᐊᐱᕆᐅᑎᓕᐅᕆᐊᓕᒃ  ᐊᓯᑦᔨᑎᕆᒍᒪᐅᑎᒥᓂᒃ  ᐱᓇᓱᐊᕈᒪᔭᒥᓂᒃ  ᑐᓂᓂᐊᕐᓗᒍ  
NMRPC-ᑯᓄᑦ  ᕿᒥᕐᕈᔭᐅᔪᑦᓴᐅᑎᓪᓗᒍ  ᑐᑭᑖᕈᑎᑦᓴᐅᓗᓂᓗ.  ᓄᑖᑦ  ᐱᓇᓱᐊᕋᑦᓭᑦ  
ᑲᔪᓯᑎᑕᐅᕐᖃᔭᖕᖏᑐᑦ  ᐊᓯᑦᔨᑎᕆᓂᐅᔪᑦ  NILCA-ᐅᑉ  ᐊᑐᕐᑕᐅᖁᔭᖏᑦᑎᒎᑦ  
ᐊᓂᒎᑎᖕᖏᓂᓕᒫᖏᓐᓂ.

ᐊᑦ
ᔨᖑ

ᐊᖅ
: F

EL
IX

 W
IL

LI
E



ᓇᓗᕖᑦ ᐱᓇᓱᒍᒪᔦᑦ ᐱᓇᓱᐊᕋᑦᓴᔭᐅᒍᓐᓇᒪᖔᑦ?   
ᐅᕙᑦᑎᓄᑦ  ᖃᐅᔨᒋᐊᕈᓐᓇᑐᑎᑦ  ᖃᖓᑐᐃᓐᓇᓕᒫᖅ? admin@nmrpc.ca

ᑕᑯᒍᒪᕖᑦ ᑐᑭᓯᓇᕐᑎᓯᒍᑎᓂᒃ ᐱᓇᓱᐊᑕᐅᒍᒪᓯᒪᔪᓂᒃ ᓄᓇᕕᐅᑉ ᑕᕆᐅᖁᑎᖓᓂ? 
ᑕᑯᒋᐊᕈᓐᓇᑐᑎᑦ  NMRPC-ᑯᑦ  ᖃᕆᑕᐅᔭᒃᑯᑦ  ᖃᐅᔨᒋᐊᕐᑕᐅᕕᑦᓴᔭᖓᓂ, ᐊᑐᐃᓐᓇᐅᔪᒥ  
ᐅᕙᓂ:  https://portal.nmrpc.ca/projects/oip/. 

ᑖᓐᓇ  ᖃᕆᑕᐅᔭᒦᑦᑐᖅ  ᐊᑐᐃᓐᓇᐅᑎᑦᓯᔪᖅ  ᖃᐅᔨᒪᔭᐅᔪᒍᑎᑦᓴᔭᖏᓐᓂᒃ  
ᐱᓇᓱᐊᕐᑕᐅᒍᒪᓯᒪᔪᐃᑦ  ᐃᓚᖃᕐᓱᓂ  ᓄᓇᖕᖑᐊᒥᒃ  ᓄᑕᐅᓯᓕᑎᕐᑕᐅᓯᒪᒍᑎᖏᓐᓂᓗ  
ᐱᓇᓱᐊᕐᑕᐅᔪᑦ  ᕿᒥᕐᕈᔭᐅᒍᑎᖏᑦᑕ. 

ᐊᐱᕐᓲᑎᑦᓴᖃᕐᐲᑦ?
NMRPC-ᑯᑦ  ᖃᐅᔨᒋᒋᐊᕐᕕᒋᓗᒋᑦ  ᖃᕆᑕᐅᔭᒃᑯᓗᓐᓃᑦ  ᑕᑯᒋᐊᕐᓗᑎᑦ.
✉ admin@nmrpc.ca  SQUARE-PHONE 1-819-964-0888  🌏 nmrpc.ca

ᑮᓇᖃᕐᕕᑯᑦ FACEBOOK-ᑯᑦ ᖃᐅᔨᒪᒍᓐᓇᒥᔪᑎᑦ ᐅᕙᑦᑎᓂᒃ 
@NMRPlanningCommission

